К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикаын «Войтырлӧн сьӧмкуд» проект йылысь» 
Коми Республикаса Юралысьлысь 2016 во ода-кора тӧлысь 13 лунся 
66 №-а Индӧд збыльмӧдан мераяс йылысь» Коми Республикаса Веськӧдлан котырлӧн 2016 во ода-кора тӧлысь 20 лунся
252 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республикаын «Войтырлӧн сьӧмкуд» проект йылысь» Коми Республикаса Юралысьлысь 2016 во ода-кора тӧлысь 13 лунся 66 №-а Индӧд збыльмӧдан мераяс йылысь» Коми Республикаса Веськӧдлан котырлӧн 2016 во ода-кора тӧлысь 20 лунся 252 №-а шуӧмӧ вежсьӧмъяс содтӧд серти.
2. Урчитны, мый 2020 воын «Войтырлӧн сьӧмкуд» проект збыльмӧдан этапъясӧн, кутшӧмъясӧс вынсьӧдӧма Коми Республикаса Веськӧдлан котырлӧн 2016 во ода-кора тӧлысь 20 лунся 252 №-а шуӧмӧн (1 №-а содтӧд), оз вӧдитчыны верктуя нырвизьяс серти, кутшӧмъясӧс урчитӧма «Войтырлӧн сьӧмкуд» проект дорӧ индӧм муртӧсъяслы войтырлӧн проектъяслысь лӧсялӧмсӧ урчитӧм серти уджсӧ котыртан пӧрадоклӧн 2 пунктса «л», «м» пунктувъясӧн, мый вынсьӧдӧма шуӧмӧн (2 №-а содтӧд).
3. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр                                         Г. Рубцова
Сыктывкар
2020 вося кӧч тӧлысь 25 лун
483 №
Коми Республикаса Веськӧдлан котырлӧн
2020 во кӧч тӧлысь 25 лунся 483 №-а шуӧм дорӧ
СОДТӦД
«Коми Республикаын «Войтырлӧн сьӧмкуд» проект йылысь» Коми Республикаса Юралысьлысь 2016 во ода-кора тӧлысь 13 лунся 66 №-а Индӧд збыльмӧдан мераяс йылысь» Коми Республикаса Веськӧдлан котырлӧн 2016 во ода-кора тӧлысь 20 лунся 252 №-а шуӧмӧ пыртӧм
ВЕЖСЬӦМЪЯС
«Коми Республикаын «Войтырлӧн сьӧмкуд» проект йылысь» Коми Республикаса Юралысьлысь 2016 во ода-кора тӧлысь 13 лунся 66 №-а Индӧд збыльмӧдан мераяс йылысь» Коми Республикаса Веськӧдлан котырлӧн 2016 во ода-кора тӧлысь 20 лунся 252 №-а шуӧмын:
1. Содтыны татшӧм сюрӧса 1.3 пункт:
«1.3. Урчитны 2020 - 2021 вояс вылӧ ӧткодь позянлунъяса гӧгӧртас юкӧнын да гӧгӧртас видзан юкӧнын «Войтырлӧн сьӧмкуд» проект збыльмӧдан этапъяс тайӧ шуӧм дорӧ 5 №-а содтӧд серти.».
2. «Войтырлӧн сьӧмкуд» проект дорӧ индӧм муртӧсъяслы войтырлӧн проектъяслысь лӧсялӧмсӧ урчитӧм серти уджсӧ котыртан пӧрадоклӧн 2 пунктын, мый вынсьӧдӧма шуӧмӧн (2 №-а содтӧд):
1) «л» пунктулын «кыпӧдӧм вылӧ.» кывъяс вежны «кыпӧдӧм вылӧ;» кывъясӧн;
2) содтыны татшӧм сюрӧса «м» пунктув:
«м) гӧгӧртас видзан юкӧнын – ва объектъяс да налысь берегъяс весалӧм серти войтырлысь проектъяс збыльмӧдӧм, кытчӧ пырӧны татшӧм удж сикасъяс:
ва объектъяс дорысь санкционируйттӧм шыблаланінъяс бырӧдӧм;
инвентар ньӧбӧм (пакетъяс, перчаткияс, корӧсьяс да мукӧдтор);
чукӧртӧм лӧп-ёг нуӧм серти услугаясысь мынтӧм, сы лыдын сійӧс переработайтан предприятиеясӧ нуӧм;
ва объектъяс дорын гражданалысь уна йӧза шойччанінъяс лӧсьӧдӧм;
ключьяс лӧсьӧдӧм;
ва объектъяс дорын асьтӧ кутан правилӧяс йылысь юӧртан аншлагъяс сувтӧдӧм, кутшӧмъясӧс веськӧдӧма ва объектъяс няйтчӧдӧмысь ӧлӧдӧм вылӧ;
берегъяслысь пӧкатъяс да берегдорса полоса биогеннӧя ёнмӧдӧм, берег пӧкатлӧн состояниелысь характеристика да йи кылалан условиеяс вылӧ мыджсьӧмӧн (капитальнӧй уджъяс кындзи, мый серти колӧ дасьтыны проектнӧй документация).».
3. Содтыны тайӧ вежсьӧмъяс дорӧ содтӧд серти 5 №-а содтӧд.
«Коми Республикаын
«Войтырлӧн сьӧмкуд» проект йылысь»
Коми Республикаса Юралысьлысь
2016 во ода-кора тӧлысь 13 лунся 66 №-а
Индӧд збыльмӧдан мераяс йылысь»
Коми Республикаса Веськӧдлан котырлӧн
2016 во ода-кора тӧлысь 20 лунся
252 №-а шуӧмӧ пыртӧм вежсьӧмъяс дорӧ
СОДТӦД
«Коми Республикаса Веськӧдлан котырлӧн
2016 во ода-кора тӧлысь 20 лунся 252 №-а шуӧм дорӧ
5 №-а СОДТӦД
2020 - 2021 вояс вылӧ ӧткодь позянлунъяса гӧгӧртас юкӧнын да
гӧгӧртас видзан юкӧнын «Войтырлӧн сьӧмкуд» проект збыльмӧдан
ЭТАПЪЯС
Коми Республика мутасын «Войтырлӧн сьӧмкуд» проектсӧ ӧткодь позянлунъяса гӧгӧртас юкӧнын да гӧгӧртас видзан юкӧнын збыльмӧдӧны 7 этапӧн:
I этап – 2020 вося вӧльгым тӧлысь 25 лунӧдз:
муниципальнӧй юкӧнъясын гражданалысь чукӧртчылӧмъяс индӧм да нуӧдӧм, кар кытшъясса, муниципальнӧй районъясса муниципальнӧй юкӧнъясын (наӧ пырысь овмӧдчӧминъяссӧ тӧд вылӧ босьтӧмӧн) гражданалӧн чукӧртчылӧмъяслысь своднӧй кывкӧрталан документъяс да кырымпасъяслысь реестръяс дасьтӧм, кутшӧмъяс эскӧдӧны войтырлӧн проектлысь йӧзлы тӧдчанлунсӧ, медым лӧсялана муниципальнӧй юкӧнса олысьяс донъялісны проектъяссӧ, кутшӧмъясӧс вӧзйӧны збыльмӧдны граждана да (либӧ) мутасын ӧтйӧза асвеськӧдлӧм (водзӧ – МӦА), да (либӧ) меставывса асвеськӧдлан органъяс;
II этап – 2020 вося вӧльгым тӧлысь 30 лунӧдз:
кар кытшъяслӧн, муниципальнӧй районъяслӧн меставывса асвеськӧдлан органъясӧн (наӧ пырысь овмӧдчӧминъяссӧ тӧд вылӧ босьтӧмӧн) войтырлӧн вынсьӧдӧм проектъяслысь лыддьӧгсӧ (водзӧ – лыддьӧг) верктуя нырвизьяссӧ да/либӧ войтырлӧн проект вӧсна гӧлӧс сетысь гражданалысь лыдсӧ, да/либӧ войтырлысь проектсӧ збыльмӧдігӧн веськыда благополучательяслысь лыдсӧ, да/либӧ войтырлӧн проектлысь йӧзлы тӧдчанлунсӧ, да/либӧ «Войтырлӧн сьӧмкуд» проект дорӧ индӧм муртӧсъяслы войтырлӧн проектъяслысь лӧсялӧмсӧ донъялӧм серти отраслевӧй заключениелысь 5, 7 муртӧсъяссӧ тӧд вылӧ босьтӧмӧн видлалӧм да вынсьӧдӧм («Войтырлӧн сьӧмкуд» проект дорӧ индӧм муртӧсъяслы войтырлӧн проектъяслысь лӧсялӧмсӧ урчитӧм серти уджсӧ котыртан пӧрадок дорӧ 2 содтӧд, мый вынсьӧдӧма Коми Республикаса Веськӧдлан котырлӧн 2016 во ода-кора тӧлысь 20 лунся 252 №-а шуӧмӧн (2 №-а содтӧд), (водзӧ – Пӧрадок);
кар кытшъяслӧн, муниципальнӧй районъяслӧн меставывса асвеськӧдлан органъясӧн Коми Республикаса Юралысьлӧн Администрацияӧ лыддьӧгъяссӧ ыстӧм, кӧні гижӧма войтырлӧн проектлысь нимсӧ; Коми Республикаса олӧмӧ пӧртысь власьт органлысь нимсӧ, коді Пӧрадоклӧн 2 пункт серти курируйтӧ верктуя уджалан нырвизьсӧ; войтырлысь проект збыльмӧдӧм серти уджъяслысь дженьыд лыддьӧгсӧ; Войтырлысь проектъяс бӧрйӧмӧ пырӧдчӧм вылӧ заявкалӧн 11 пункт серти войтырлӧн проектлысь сьӧмкудсӧ (Пӧрадок дорӧ 1 содтӧд); войтырлӧн проект вӧсна гӧлӧс сетысь гражданалысь лыдсӧ; веськыда благополучательяслысь лыдсӧ; гражданалысь, юридическӧй кывкутысьяслысь, асшӧр уджалысьяслысь материально-техническӧя пырӧдчан йӧрышсӧ; проект вӧзйысь йылысь тӧдмӧгъяссӧ;
III этап – 2020 вося ӧшым тӧлысь 5 лунӧдз:
Коми Республикаса Юралысьлӧн Администрацияӧн лыддьӧгъяс подув вылын Пӧрадоклӧн 2 пунктса «л», «м» пунктувъясӧн урчитӧм верктуя нырвизьяс серти войтырлӧн проектъяслысь реестр дасьтӧм да Коми Республикаса Юралысьлӧн Администрациялӧн Коми Республикаса олӧмӧ пӧртысь власьт органъяскӧд войтырлӧн проектъяслысь реестрсӧ видлалӧм серти ӧтув уджалӧм;
IV этап – 2021 вося урасьӧм тӧлысь 20 лунӧдз:
Коми Республикаса Юралысьлӧн Администрацияӧн войтырлысь проектъяссӧ, кутшӧмъяс лӧсялӧны «Войтырлӧн сьӧмкуд» проект дорӧ индӧм муртӧсъяслы, Пӧрадок серти бӧрйӧм;
V этап – 2020 вося ӧшым тӧлысь 31 лунӧдз:
Коми Республикаса олӧмӧ пӧртысь власьт органъясӧн Коми Республикаса лӧсялана канму уджтасъясӧ Пӧрадокӧн урчитӧм положениеяссӧ тӧд вылӧ босьтӧмӧн вежсьӧмъяс пыртӧмсӧ могмӧдӧм, сы лыдын Коми Республикаса республиканскӧй сьӧмкудйысь «Войтырлӧн сьӧмкуд» проект серти бӧрйӧмсӧ прӧйдитӧм войтырлысь проектъяссӧ збыльмӧдӧм вылӧ субсидияяс сетан правилӧяс юкӧнын;
VI этап – 2021 вося вӧльгым тӧлысь 1 лунӧдз:
кар кытшъяслӧн, муниципальнӧй районъяслӧн, овмӧдчӧминъяслӧн меставывса асвеськӧдлан органъясӧн лӧсялана муниципальнӧй юкӧнын олысьяскӧд ӧтув бӧрйӧмсӧ прӧйдитӧм войтырлысь проектъяссӧ збыльмӧдӧм.
Пӧрадоклӧн 22 пунктӧн урчитӧм случайясын VІ этап збыльмӧдӧмсӧ нюжӧдӧны 2021 вося ӧшым тӧлысь 1 лунӧдз.
VII этап – 2021 вося ӧшым тӧлысь 20 лунӧдз:
кар кытшъяслӧн, муниципальнӧй районъяслӧн меставывса асвеськӧдлан органъясӧн Коми Республикаса Юралысьлӧн Администрацияӧ войтырлысь проектъяс олӧмӧ пӧртӧм йылысь юӧр ыстӧм.». 
